
A U R K I B I D E A

E SAILA:
Jabeldurak, mozioak eta adierazpen politikoak:
—Jabeldura, Baluartearen funtzionamenduari buruzkoa, Socialistas del Parlamento de Navarra parlamentu-

taldeak egina (3. or.).
—Mozioa. Horren bidez, ponentzia bat eratzea eskatzen da, autogobernuaren arloko proposamenak azter-

tu eta baloratzeko, Izquierda Unida de Navarra-Nafarroako Ezker Batua parlamentu-taldeak aurkeztua
(4. or.).

—Mozioa. Horren bidez, Nafarroako Gobernuari eskatzen zaio sexu hezkuntzaren garrantzia onar dezan,
Eusko Alkartasuna parlamentu-taldeak aurkeztua (5. or.).

—Mozioa. Horren bidez, Nafarroako Gobernua premiatzen da jabetza kodeen sistemetatik kode irekiko sis-
temetara pasatzearen alde egin dezan, Socialistas del Parlamento de Navarra parlamentu-taldeak aurkez-
tua (6. or.).

—Mozioa. Horren bidez, Nafarroako Gobernua premiatzen da jarduketak egin ditzan Aceralia enpresaren
lurrak direla eta, Eusko Alkartasuna parlamentu-taldeak aurkeztua (7. or.).

—Mozioa. Horren bidez, Espainiako Gobernua premiatzen da José Couso Pernuy telebista kameralariaren
heriotza gaitzets dezan, Socialistas del Parlamento de Navarra parlamentu-taldeak aurkeztua (8. or.).

—Mozioa. Horren bidez, Nafarroako Gobernua premiatzen da bete dezan Nafarroako sinboloei buruzko
Foru Legea, Eusko Alkartasuna parlamentu-taldeak aurkeztua (9. or.).

F SAILA:
Galderak:
—Galdera, enpresa publikoen zorrari buruzkoa, foru parlamentari Iosu Pardo Gurpegui jaunak egina (10. or.).
—Galdera, goi kargu publikoak izandakoek administrazioarekin zerikusia duten enpresetan lanpostuak bete-

tzeari buruzkoa, foru parlamentari Juan José Lizarbe Baztán jaunak egina (10. or.).
—Galdera, etxebizitzen prezioen gorakadari buruzkoa, foru parlamentari Juan José Lizarbe Baztán jaunak

egina (11. or.).
—Galdera, emakumeari laguntzeko Tuterako zentroaren funtzionamenduari buruzkoa, foru parlamentari

Ana Figueras Castellano andreak egina (12. or.).

—Galdera, Atalaya zentroan kontratua izateko Tuterako akademia batean egin beharreko ikastaro berezi bati
buruzkoa, foru parlamentari Ana Figueras Castellano andreak egina (13. or.).

—Galdera, Castejóngo zentral hidroelektrikoaren ingurumen-eraginari buruzkoa, foru parlamentari Ana
Figueras Castellano andreak egina (13. or.).

—Galdera, Jorge Oteiza Museoari buruzkoa, Eusko Alkartasuna parlamentu-taldeak egina (14. or.).
—Galdera, Martzillako gazteluaren zaharberritzeari buruzkoa, foru parlamentari Félix Taberna Monzón jau-

nak egina (15. or.).
—Galdera, Nafarroako zuntz optikoko sareari buruzkoa, foru parlamentari Iosu Pardo Gurpegui jaunak

egina (15. or.).
—Galdera, emakumeari laguntzeko Tafallako zentroaren funtzionamenduari buruzkoa, foru parlamentari

Elena Torres Miranda andreak egina (16. or.).
—Galdera, Ambulancias Iruña S.A.L. osasun garraioko enpresaren kontratua desegiteari buruzkoa, foru par-

lamentari Elena Torres Miranda andreak egina (17. or.).
—Galdera, osasun garraioaren liburu zuriari buruzkoa, foru parlamentari Elena Torres Miranda andreak

egina (18. or.).
—Galdera, Iruñerriko osasun garraioa adjudikatzeko lehiaketari buruzkoa, foru parlamentari Elena Torres

Miranda andreak egina (18. or.).
—Galdera, Sinboloei buruzko Foru Legearen betetzeari buruzkoa, foru parlamentari Miguel José Izu Bello-

so jaunak egina (19. or.).
—Galdera, Osasunbidea-Nafarroako Osasun Zerbitzuan kontratutako langileei buruzkoa, foru parlamentari

Elena Torres Miranda andreak egina (20. or.).
—Galdera, Nasursa eta Natural Climate System enpresa publiko edo partaidetza publikokoei buruzkoa, foru

parlamentari Maiorga Ramirez Erro jaunak egina (21. or.).
—Galdera, Nafarroako Unibertsitate Publikoak euskarazko ikasgaietan matrikulatzeko ematen duen infor-

mazioari buruzkoa, foru parlamentari Maiorga Ramirez Erro jaunak egina (21. or.).

G SAILA:
Txostenak, deialdiak, eta Parlamentuko informazioa:
—Nafarroako Ikus-entzunezkoen Kontseiluko kide bat, Nafarroako Parlamentuaren ordezkari dena, izenda-

tzea. Osoko Bilkurak proposaturiko hautagaia baztertu du (23. or.).

E saila:
JABELDURAK, MOZIOAK ETA ADIERAZPEN POLITIKOAK

Jabeldura, Baluartearen funtzionamenduari buruzkoa.

SOCIALISTAS DEL PARLAMENTO DE NAVARRA PARLAMENTU-TALDEAK EGINA

Nafarroako Parlamentuko Mahaiak, 2003ko
urriaren 13an egindako bilkuran, Socialistas del
Parlamento de Navarra parlamentu-taldeak
Baluartearen funtzionamenduari buruz aurkeztu
zuen jabelduraren biderapena onestea erabaki
zuen. Biltzarreko Erregelamenduko 180. artiku-
luan ezarritakoarekin bat, Nafarroako Parlamentu-
ko Aldizkari Ofizialean argitara dadin agintzen da.

Iruñean, 2003ko urriaren 15ean

Lehendakaria: Rafael Gurrea Induráin

JABELDURAREN TESTUA

Socialistas del Parlamento de Navarra parla-
mentu-taldeko eledun Juan José Lizarbe Baztá-
nek, Legebiltzarreko Erregelamenduan xedatua-
ren babesean, honako jabeldura hau aurkeztu dio
Nafarroako Gobernuari, Parlamentuaren hurrengo
osoko bilkuran eztabaidatzeko. Jabeldura Baluar-
teari buruzkoa da; alegia, Iruñeko Biltzar Jauregi
eta Auditorioari buruzkoa, zeinak funtsezko zere-
gina baitauka Nafarroako Foru Komunitatearen
politika kulturalaren etorkizunean.

Aurki inauguratuko da Baluartea, Iruñeko Bil-
tzar Jauregi eta Auditorioa. Nafarroako Foru
Komunitatean azken urteotan eginiko kultur eki-
men garrantzitsuenetarikoa da, eta aurrerantzean
kultur jarduera nagusien ardatza izateko eraikia
da.

Socialistas del Parlamento de Navarra parla-
mentu-taldearen iritziz, hauxe da abagunea Parla-
mentuan Baluarteari buruzko eztabaida bat egite-
ko. Eztabaida horretan, gutxienez ere honako gai
hauei buruz informazioa eman eta hitz egin ahal
izanen da:

1. Baluartea eraikitzea zenbat kosta izan
zaien, egiazki, nafar zergadunei. Iruñeko Udalak
hitzarmen bidez lagatako 70.000 metro koadro
baino gehiagoko orube batean eraiki da.

2. Baluartea eraikitzeko eta ekipatzeko langin-
tzan zenbaterainoko azpikontratazioa izan den.

3. Baluarteko Patronatua osatzeko irizpideak.
Zer irizpide erabili ditu Baluarte Fundazioak
babesletzaren arloan?

4. Sarreren salmenta ofiziala hasi zen egune-
an izandako arazoak zeren ondorio dira?

Egiten dugun proposamena:

Horrenbestez, Nafarroako Gobernuak aurreko
lerrokadetan adierazitako gaietan bederen zein
jarrera duen jakiteko asmoz, jabeldura hau aur-
keztu dugu, Baluartea-Iruñeko Biltzar Jauregi eta
Auditorioa eraiki eta funtzionamenduan jartzearen
ardura duten Nafarroako Gobernuko kideek osoko
bilkuran erantzun dezaten.

Iruñean, 2003ko urriaren 9an

Eleduna: Juan José Lizarbe Baztán

Izquierda Unida de Navarra-Nafarroako Ezker
Batua parlamentu-taldeak ondoko mozioa aurkez-
tu du: “Mozioa. Horren bidez, ponentzia bat era-
tzea eskatzen da, autogobernuaren arloko propo-
samenak aztertu eta baloratzeko”.

Nafarroako Parlamentuko Mahaiak, 2003ko
urriaren 13an egindako bilkuran, erabaki zuen
aurkeztutako mozioaren biderapena onestea,
Nafarroako Parlamentuko Aldizkari Ofizialean
argitara dadin agintzea eta haren eztabaida eta
bozketa Foru Araubide Batzordean egitea. Erre-
gelamenduko 193. artikuluan ezarritakoarekin bat,
parlamentu-taldeek eta foru parlamentariek
zuzenketak aurkezten ahalko dituzte, eztabaidari
ekiteko bilkura-egunaren aurrekoaren eguerdiko
hamabiak baino lehen.

Iruñean, 2003ko urriaren 15ean

Lehendakaria: Rafael Gurrea Induráin

MOZIOAREN TESTUA

Izquierda Unida de Navarra-Nafarroako Ezker
Batua parlamentu-taldeak, Legebiltzarreko Erre-
gelamenduan xedatuaren babesean, ondoko
mozioa aurkeztu du, Foru Araubideko Batzordeak
onets dezan:

Zioen azalpena:

Aurten, 25 urte betetzen dira Espainiako Kons-
tituzioa onetsi zenetik, eta 21, Foruaren Hobetzea
aldarrikatu zenetik. Urteotan, Estatuaren lurralde-
antolamenduak eraldaketa nabarmena izan du,
ikusmolde zentralista batetik Estatu autonomiko
gisa ezagutzen dugun egitura deszentralizatu-
rantz: Senatuaren erreforma-egitasmoak, Estatua-
ren eta autonomia erkidegoen arteko koordinazio-
eta komunikazio-bitartekoen bilaketa, autonomia
erkidegoek Europa eraikitzeko prozesuan parte
hartzea, Konstituzioaren VIII. tituluan aldaketak
egitea komeni den ala ez, autonomia erkidego
jakin batzuetako autonomia-estatutuak aldatzea,
haien autogobernua hobetu edo sakontzeko
(Andaluzian, Katalunian, Euskadin, Valentzian),
eta abar.

Nafarroak beti defendatu izan du bere foru era-
entza, bere autogobernuaren, aurrerabidearen eta
nafar guztion bizikidetasunaren oinarri gisa. Nahiz
eta Foru Hobetzearen onespena herritarrek ez,
baizik eta beren ordezkariek eman zuten, aurrera-

pauso handia izan zen foru erakundeak berranto-
latzeko bidean, betiere sistema demokratiko parla-
mentario baten arabera, urte asko igaro ondoren
diktadurapean eta jauntxokeriapean. Halaber,
gure autogobernua indartzea ahalbidetu du, esku-
men askoren gaineko ardura hartuz (hezkuntza,
osasuna, ingurumena, nekazaritza, enplegua...),
autogobernua epe ugaritan murriztua egon ondo-
ren. Dena den, Hobetzea ez da testu sakratu bat,
ez da aldaezina, ez eta inolako atxikimen hauste-
zinen helburu. Eta are gutxiago izan behar du
aukera politiko jakin batzuk baztertzeko bitarteko
bat. Era berean, gure foru eraentza ezin da apro-
betxatu zilegitasun tradizionalista eta historizista
batzuk betiereko bihurtzeko, zeinek zilegitasun
demokratikoa saihesten duten eta nafar gizartea-
ren baitan etorkizunari begira dauden proiektu
ezberdinen eztabaida eta kontrajartzea baztertzen
duten.

Noiz eta, baita mundu zabalean ere, aldaketa
politikoak, ekonomikoak eta sozialak bizkortzen
ari direnean, Europako Batasunaren konstituzioa
sortzeko prozesuari eta Estatu autonomikoaren
garapenari buruzko eztabaida sustatzen ari dene-
an, komeni da Nafarroan ere eztabaida bultzatzea
azken urteotan erdietsitako autogobernuaren
norainokoari eta haren etorkizunari buruz, eta
eztabaida hori kokatzea Nafarroako herritar guz-
tiak ordezkatzen dituen erakundean.

Horrenbestez, Nafarroako Ezker Batua-
Izquierda Unida de Navarra parlamentu-taldeak
egoki deritzo ponentzia bat sortuz aztertze-, ezta-
baidatze- eta iradokitze- epe bat irekitzeari.

Erabaki proposamena:

1. Foru Araubideko Batzordean ponentzia bat
sortzea Nafarroaren autogobernuari buruzko
aztertze-, eztabaidatze- eta iradokitze-lanak egite-
ko.

2. Ponentziaren lanaren helburua izanen da
txosten bat egitea, gure autogobernuaren gaur
egungo egoerari eta autogobernuaren garapene-
an aurrerapausoak emateko aukerei buruzkoa.

3. Parlamentu-taldeek haien proposamenak
aurkeztuko dituzte, lana bera eta proposamenei
buruzko eztabaida zehazteko. Horretarako, gure
taldearen proposamena jasotzen duen dokumen-
tua erantsi dugu.

Mozioa. Horren bidez, ponentzia bat eratzea eskatzen da, autogobernua-
ren arloko proposamenak aztertu eta baloratzeko.

IZQUIERDA UNIDA DE NAVARRA-NAFARROAKO EZKER BATUA PARLAMENTU-TALDEAK
AURKEZTUA



4. Ponentziak askotariko pertsona, aditu eta
gizarte-eragileei euren iritziak eta proposamenak
eskatu ahalko dizkie.

5. Eginarazitako lana amaituko da gehiengoak
onetsiriko ondorioak eta proposamenak biltzen
dituen dokumentu bat egitean. Adierazten diren

boto partikularrak ere jasoko ditu dokumentu
horrek. Lan hori amaitzeko epea lau hilabetekoa
izanen da, eta luzatu ahalko da.

Iruñean, 2003ko urriaren 6an

Eleduna: José Miguel Nuin Moreno

Eusko Alkartasuna parlamentu-taldeak ondoko
mozioa aurkeztu du: “Mozioa. Horren bidez, Nafa-
rroako Gobernuari eskatzen zaio sexu hezkuntza-
ren garrantzia onar dezan”.

Nafarroako Parlamentuko Mahaiak, 2003ko
urriaren 13an egindako bilkuran, erabaki zuen aur-
keztutako mozioaren biderapena onestea, Nafa-
rroako Parlamentuko Aldizkari Ofizialean argitara
dadin agintzea eta haren eztabaida eta bozketa
Osoko Bilkuran egitea. Erregelamenduko 193. arti-
kuluan ezarritakoarekin bat, parlamentu-taldeek
eta foru parlamentariek zuzenketak aurkezten
ahalko dituzte, eztabaidari ekiteko bilkura-eguna-
ren aurrekoaren eguerdiko hamabiak baino lehen.

Iruñean, 2003ko urriaren 15ean

Lehendakaria: Rafael Gurrea Induráin

MOZIOAREN TESTUA

Eusko Alkartasuna parlamentu-taldeko foru
parlamentari Begoña Errazti Esnal andreak, talde
horren eleduna den aldetik, eta Legebiltzarreko
Erregelamenduaren babesean, honako mozio hau
aurkeztu du, osoko bilkuran eztabaidatu eta boz-
katzeko:

Zioen azalpena:

Nafarroa erkidego aitzindaria izan da famili
plangintzako eta sexu heziketako zentroen sorre-
ran. Baina, azken urteotan, Nafarroako Gober-
nuak era guztietan oztopatu du haiek egokiro fun-
tzionatzea; haietako batzuk desegiten saiatu da,
eta bertako langileen jarduera zentro horiek sor-
tzearen helburuaz bestelako zereginetara bideratu
du. Azkenaldi honetan, zentro horietara osasun-
arlokoak besterik ez diren langileak atxikitzen ari
dira, eta horiek ez dute sexu heziketari buruzko
inolako jakintza berariazkorik; horrela, bada, famili
plangintzarekin eta sexu heziketarekin zerikusia

daukaten esparruetako beharrizanak ezin dira lan-
gile horiekin ase.

Irailaren 22ko 259/1997 Foru Dekretuak, zeinak
arautzen baititu emakumeei laguntzeko zentroak,
eskubide gisa aitortzen du banakako eta taldeko
sexu heziketa, baina eskubide hori urratu eginen
da baldin eta zerbitzua ez badute langile egokiek
ematen. Zerbitzu hori ezin da murriztu antisorgai-
luei, sexu bidez transmititutako gaixotasunei,
menopausiari eta abarri buruzko informazioa eta
aholkuak ematera. Kontu horiez gain, ikusmolde
orokor eta integral bat beharrezkoa da, pertsona
guztiek beren bizitza landu ahal izan dezaten
sexuaren, maitasunaren eta ugalketaren arloetan,
modu osasungarri eta atsegingarrian, eta zerbitzu
hori soilik langile espezializatuek eskain dezakete.

Horregatik guztiagatik, Eusko Alkartasuna par-
lamentu-taldeak honako erabaki proposamena
aurkeztu du, osoko bilkuran eztabaidatu eta boz-
katzeko:

Nafarroako Parlamentuak honako hauetara
premiatzen du:

1. Gobernuak aitor dezan sexu heziketak duen
garrantzia, bizitza osasungarriagoa izaten lagun-
tzen digun funtsezko bitartekoa den aldetik.

2. Emakumeari laguntzeko zentroetako zuzen-
daritzari irmoki eska dakion zerbitzu horretako lan-
gileen lanbide-prestakuntza lehengo bera izan
dadila, eta derrigorrezkotzat jo dezala, berriro ere,
sexologia, sexu heziketa eta zerbitzuarekin zeri-
kusia daukaten gai batzuetako prestakuntza bere-
zia, lehen bezala.

3. Zuzendaritza horri bermeak eska dakizkion,
egitasmoetako programak egiten segitzeari buruz-
koak.

Iruñean, 2003ko urriaren 6an

Foru parlamentaria: Begoña Errazti Esnal

Mozioa. Horren bidez, Nafarroako Gobernuari eskatzen zaio sexu hezkun-
tzaren garrantzia onar dezan.

EUSKO ALKARTASUNA PARLAMENTU-TALDEAK AURKEZTUA

Socialistas del Parlamento de Navarra parla-
mentu-taldeak ondoko mozioa aurkeztu du:
“Mozioa. Horren bidez, Nafarroako Gobernua pre-
miatzen da jabetza kodeen sistemetatik kode ire-
kiko sistemetara pasatzearen alde egin dezan”.

Nafarroako Parlamentuko Mahaiak, 2003ko
urriaren 13an egindako bilkuran, erabaki zuen
aurkeztutako mozioaren biderapena onestea,
Nafarroako Parlamentuko Aldizkari Ofizialean
argitara dadin agintzea eta haren eztabaida eta
bozketa Ekonomia, Ogasun eta Aurrekontu
Batzordean egitea. Erregelamenduko 193. artiku-
luan ezarritakoarekin bat, parlamentu-taldeek eta
foru parlamentariek zuzenketak aurkezten ahalko
dituzte, eztabaidari ekiteko bilkura-egunaren
aurrekoaren eguerdiko hamabiak baino lehen.

Iruñean, 2003ko urriaren 15ean

Lehendakaria: Rafael Gurrea Induráin

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, ondoko mozioa aurkeztu
du, Ekonomia, Ogasun eta Aurrekontu Batzorde-
an eztabaidatu eta onesteko. Mozioan eskatzen
da departamentu arteko plan bat egin dadila,
jabetza-kodeko sistemak erabiltzetik kode irekiko
sistemak erabiltzera pasatzeko.

Zioen azalpena:

Ekonomia eta Ogasun kontseilariak, berriki
egin duen agerraldian, adierazi du, PSNko eledu-
nak galdetu ondoren, kode irekiko softwarearekin
gauza batzuk egiten ari direla. Europako Batasu-
naren eEurope 2005 Planak ohartarazten du:
“Administrazio publikoetako informazio-sistemak
estandar irekietan egonen dira oinarriturik; kode
irekiko softwarea erabil dadin sustatuko dugu”.

Extremadura eta Andaluziako autonomia erki-
degoen administrazioek kode irekiko sistemen
aldeko apustu argia egin dute, eta lizentzien kos-
tuan 30 milioi baino gehiagoko aurrezpena erdie-
tsi dela kalkulatu dute Extremaduran.

Hori guztia dela-eta, Socialistas del Parlamen-
to de Navarra parlamentu-taldeak ondoko mozioa
aurkeztu du, Parlamentuan behar den batzordean
eztabaidatu eta onets dadin:

Nafarroako Parlamentuak Nafarroako Gober-
nua premiatzen du:

1. Departamentu arteko plan bat egin dezan,
jabetza-kodeko sistemak erabiltzetik kode irekiko
sistemak erabiltzera pasatzekoa.

2. Dirulaguntza-politika bat prestatzea, enpre-
sek eta partikularrek kode irekiko sistemak erabil-
tzea sustatzeko.

Iruñean, 2003ko urriaren 7an

Foru parlamentaria: Carlos Cristóbal García

Mozioa. Horren bidez, Nafarroako Gobernua premiatzen da jabetza kode-
en sistemetatik kode irekiko sistemetara pasatzearen alde egin dezan.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTUA

Eusko Alkartasuna parlamentu-taldeak ondoko
mozioa aurkeztu du: “Mozioa. Horren bidez, Nafa-
rroako Gobernua premiatzen da jarduketak egin
ditzan Aceralia enpresaren lurrak direla eta”.

Nafarroako Parlamentuko Mahaiak, 2003ko
urriaren 13an egindako bilkuran, erabaki zuen
aurkeztutako mozioaren biderapena onestea,
Nafarroako Parlamentuko Aldizkari Ofizialean
argitara dadin agintzea eta haren eztabaida eta
bozketa Industria, Lan, Merkataritza eta Turismo
Batzordean egitea. Erregelamenduko 193. artiku-
luan ezarritakoarekin bat, parlamentu-taldeek eta
foru parlamentariek zuzenketak aurkezten ahalko
dituzte, eztabaidari ekiteko bilkura-egunaren
aurrekoaren eguerdiko hamabiak baino lehen.

Iruñean, 2003ko urriaren 15ean

Lehendakaria: Rafael Gurrea Induráin

MOZIOAREN TESTUA

Eusko Alkartasuna parlamentu-taldeko eledun
Begoña Errazti Esnal andreak, Legebiltzarreko
Erregelamenduko 192. artikuluaren eta hurrengo-
en babesean, ondoko mozioa aurkeztu du, Indus-
tria, Lan, Merkataritza eta Turismo Batzordean
eztabaidatu eta bozkatzeko:

Zioen azalpena:

Industria eta Teknologia, Merkataritza eta Lan
kontseilari Armendariz jaunak, Parlamentuan

berriki eginiko agerraldian, baietz erantzun zion
Eusko Alkartasunako parlamentari Helena San-
testeban Guelbenzu andreari, azken horrek “Ace-
ralia” enpresa salduko omen dela dioten zurrumu-
rruei buruz galdetu zionean.

“Aceralia” enpresak urteetan zehar jaso izan
ditu Nafarroako Gobernuaren dirulaguntzak.
Enpresa horrek industriarako nahiko lurzoru
dauka ondoan; hori dela-eta, enpresa saldu iza-
nak ondorioak ekar ditzake lurzoru horretan.
Industria-jarduera eta haren sustapena oinarrizko-
ak dira enpresa hori kokatua dagoen eskualdea-
rentzat.

Eusko Alkartasuna parlamentu-taldeak honako
erabaki proposamena aurkeztu du, batzordean
eztabaidatu eta bozkatzeko:

Nafarroako Parlamentuak Nafarroako Gober-
nua premiatzen du beharrezkoak diren urrats guz-
tiak eman ditzan, “Aceralia” enpresarenak diren
lursailak, jabe berria izanen den enpresak handitu
beharraren ondorioz bereganatu behar ez ditue-
nak, Nafarroako Gobernuak berreskuratu ahal iza-
teko, gogoan izanik Gobernuak enpresa horri
helarazitako dirulaguntzak. Helburua da lursail
horiek lurzoru industrial gisa erabiltzea, Nafarroa-
ko eskualde hori garatzeko.

Iruñean, 2003ko urriaren 8an

Eleduna: Begoña Errazti Esnal

Mozioa. Horren bidez, Nafarroako Gobernua premiatzen da jarduketak
egin ditzan Aceralia enpresaren lurrak direla eta.

EUSKO ALKARTASUNA PARLAMENTU-TALDEAK AURKEZTUA

Socialistas del Parlamento de Navarra parla-
mentu-taldeak ondoko mozioa aurkeztu du:
“Mozioa. Horren bidez, Espainiako Gobernua pre-
miatzen da José Couso Pernuy telebista kamera-
lariaren heriotza gaitzets dezan”.

Nafarroako Parlamentuko Mahaiak, 2003ko
urriaren 13an egindako bilkuran, erabaki zuen
aurkeztutako mozioaren biderapena onestea,
Nafarroako Parlamentuko Aldizkari Ofizialean
argitara dadin agintzea eta haren eztabaida eta
bozketa Osoko Bilkuran egitea. Erregelamenduko
193. artikuluan ezarritakoarekin bat, parlamentu-
taldeek eta foru parlamentariek zuzenketak aur-
kezten ahalko dituzte, eztabaidari ekiteko bilkura-
egunaren aurrekoaren eguerdiko hamabiak baino
lehen.

Iruñean, 2003ko urriaren 15ean

Lehendakaria: Rafael Gurrea Induráin

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, honako mozio hau aurkez-
tu du osoko bilkurarako. Mozioan eskatzen da
Tele 5ko kameralari José Cousoren hilketa iker
dadila eta haren ondoriozko epaiketa egin dadila.

Joan den apirilaren 8an, 11:00k pasatxo zire-
nean, Estatu Batuen Abrams M1 tankeak, 64.
Erregimentuko A konpainiakoak, bere dorretxoa
biratu, Palestina hotelerantz zuzendu (nazioarteko
prentsak Bagdadeko hotel horretan zeukan osta-
tua), eta, handik minutu batzuetara, jaurtigai bat
bota zuen haren aurka; 15. solairuan jo zuen.

Jaurtigaiak José Couso Pernuy jo zuen, Tele
5ko kameralari eta berriemailea, espainiarra, 37
urtekoa, ezkondua, eta bi seme-alaba zituena, sei
eta hiru urtekoak. Hotel horretako 1403 gelatik fil-
matzen ari zela harrapatu zuen jaurtigaiak. Ordu
gutxi batzuk geroago, jaurtigaiak eragin zizkion
zaurien ondorioz, José Couso hil egin zen, Ibn
Nafis ospitalean.

José Cousoren familia Kanpo Arazoetarako
Ministerioari zuzendu zaio, gertakariak iker eta
gaitzets ditzala eskatzeko. Espainiako agintarien

erantzuna mugatu da Estatu Batuetako armada-
ren agintaritza zentralak 2003ko abuztuan eman-
dako “txostena” mezulari-enpresa baten bidez
helaraztera. Dokumentu horretan aditzera ematen
da ez dagoela asmorik ezein ikerketarik egin edo
azalpenik emateko Cousok bere kazetari-eginki-
zunetan ari zela bizia galdu zueneko gertakariei
buruz. Txosten hori eskastzat jotzen du familiak,
halako izenik ere ez baitu merezi.

José Couso hil zenetik sei hilabete pasa dire-
nean, ez da egiazko inolako ikerketarik egin haren
heriotza eragin zuten gertakariei buruz, ez eta,
are gutxiago, inolako prozesu judizialik ireki (fami-
liak Entzutegi Nazionalean aurkezturiko kereila
kriminala izan ezik, zeinak aurrera baitarrai, Esta-
tuko Fiskaltza Nagusia etengabe oztopoak ipin-
tzen ari den arren), gertakari haien ondoriozko
zigor-erantzukizunak argitzeko. Hori horrela izan
da, nahiz eta doitasun handiz zehazturik dauden
José Couso erail zuen indarkeriazko ekintza gau-
zatzeko modua, unea eta hoztasuna.

Horregatik guztiagatik, Socialistas del Parla-
mento de Navarra parlamentu-taldeak honako
mozio hau aurkeztu du:

1. Nafarroako Parlamentuak nazioko gobernua
premiatzen du José Couso Pernuy telebistako
kameralariaren heriotza eragin zuten gertakizun
zehatzak gaitzets ditzan eta, halaber, diplomazia-
ren eta politikaren arloan beharrezkoak diren tra-
miteei ekin diezaien, Estatu Batuetako gobernua-
ren eta nazioarteko nahiz bestelako organo
judizialen aurrean, egiazko ikerketa formal bat
hasteko, behar adinako independentzia-bermea
izanen duena, azkenean egoki diren akzio eta
prozesu judizialak abiarazteko. Horren guztiaren
xedea da gertakarietatik sor litekeen zigor-arloko
erantzukizuna argitzea eta kalte-ordainik eman
behar ote zaien erabakitzea.

2. Nafarroako Parlamentuak nazioko gobernua
premiatzen du erakunde-aitorpena eman diezaion
José Couso Pernuy kameralari eta berriemaileak
eginiko lanbide-eginkizunari.

Iruñean, 2003ko urriaren 9an

Foru parlamentaria: Carlos Cristóbal García

Mozioa. Horren bidez, Espainiako Gobernua premiatzen da José Couso
Pernuy telebista kameralariaren heriotza gaitzets dezan.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTUA



Nafarroako Parlamentuko A.O. / VI. legegintzaldia 11. zk. / 2003ko urriaren 20a

9

Eusko Alkartasuna parlamentu-taldeak ondoko
mozioa aurkeztu du: “Mozioa. Horren bidez, Nafa-
rroako Gobernua premiatzen da bete dezan Nafa-
rroako sinboloei buruzko Foru Legea”.

Nafarroako Parlamentuko Mahaiak, 2003ko
urriaren 13an egindako bilkuran, erabaki zuen
aurkeztutako mozioaren biderapena onestea,
Nafarroako Parlamentuko Aldizkari Ofizialean
argitara dadin agintzea eta haren eztabaida eta
bozketa Osoko Bilkuran egitea. Erregelamenduko
193. artikuluan ezarritakoarekin bat, parlamentu-
taldeek eta foru parlamentariek zuzenketak aur-
kezten ahalko dituzte, eztabaidari ekiteko bilkura-
egunaren aurrekoaren eguerdiko hamabiak baino
lehen.

Iruñean, 2003ko urriaren 15ean

Lehendakaria: Rafael Gurrea Induráin

MOZIOAREN TESTUA

Eusko Alkartasuna parlamentu-taldeko foru
parlamentari Begoña Errazti Esnal andreak, Lege-
biltzarreko Erregelamenduko 192. artikuluaren eta
hurrengoen babesean, ondoko mozioa aurkeztu
du, osoko bilkuran eztabaidatu eta bozkatzeko:

Zioen azalpena:

Aurtengo martxoaren 26an eginiko bilkuran,
Parlamentuko osoko bilkurak Nafarroako Sinbolo-
ei buruzko Foru Legea onetsi zuen. Haren xeda-

pen iragankorrak hauxe ezartzen du: “Foru lege
honek indarra hartu eta urtebeteko epean, bertan
aipatutako agintariek Francoren erregimenaren
sinbologia kendu eta ordeztu eginen dute”.

Aipaturiko legeak indarra hartu zuenetik jada-
nik sei hilabete igaro dira, eta agintari eskudunek
ez diote inolako prozedurari ekin Francoren erre-
gimenaren sinboloak kentzeko. Adibide soil
batzuk besterik ez aipatzearren, gaur egun Txan-
trea auzoko kale ugarik oraindik ere Francoren
erregimeneko zenbait militarren izenak dauzkate;
Nafarroako armarri ereinotz-gurutzedunak aurki
daitezke zenbait eraikinetan; han-hemenka ageri
dira Francoren etxebizitza-ministerioaren plaka
uztarri eta gezidun horiek; eta abar.

Gogoan izanik sinbolo horiek ez direla egun
batetik bestera kenduko, Eusko Alkartasuna par-
lamentu-taldeak honako erabaki proposamena
aurkeztu du, osoko bilkuran eztabaidatu eta boz-
katzeko:

Nafarroako Parlamentuak Nafarroako sinboloei
buruzko apirilaren 4ko 24/2003 Foru Legearen
eraginpeko agintari guztiak premiatzen ditu bere-
hala ken ditzaten Nafarroako kale eta eraikin uga-
ritan oraindik ere ageri diren sinbolo frankista guz-
tiak, aipaturiko legeak hitzez hitz esandakoa
betetzeari begira.

Iruñean, 2003ko urriaren 9an

Eleduna: Begoña Errazti Esnal

Mozioa. Horren bidez, Nafarroako Gobernua premiatzen da bete dezan
Nafarroako sinboloei buruzko Foru Legea.

EUSKO ALKARTASUNA PARLAMENTU-TALDEAK AURKEZTUA

Galdera, enpresa publikoen zorrari buruzkoa.

FORU PARLAMENTARI IOSU PARDO GURPEGUI JAUNAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Iosu Pardo Gurpegui jaunak enpresa publikoen
zorrari buruz egindako galdera tramitera onartzea
erabaki zuen. Galdegileak eskatu du Osoko Bilku-
ran ahozko erantzuna eman dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15an

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Iosu
Pardo jaunak, Legebiltzarreko Erregelamenduko
186., 187. eta 188. artikuluetan xedatuaren babe-
sean, ondoko galdera hau aurkeztu du, enpresa
publikoen zorrari buruzkoa, Nafarroako Gober-
nuak osoko bilkuran ahoz erantzun diezaion:

Galderaren azalpena:

Nafarroako Gobernuko Ekonomia Departa-
mentuak behin eta berriro adierazten du ezen, lor-
turiko aurrekontu-egonkortasunari esker, zor
publikoa murrizten ari dela.

Halaber, esaten digutenez, Nafarroako Gober-
nuak herrilanetan eginiko inbertsioak, mantendu
ez ezik, handiagotzen ere ari dira.

Hori guztia dela-eta, Socialistas del Parlamen-
to de Navarra parlamentu-taldeak ondoko galdera
aurkeztu du, Nafarroako Parlamentuaren osoko
bilkuran erantzun diezaioten:

Zenbateko zorra daukate enpresa publikoek
2003ko irailaren 30ean, eta zenbatekoa izan dute
azken lau ekitaldiotan? Zenbatekoa da zorra gaur
egun, eta Canal de Navarra S.A. enpresaren
inbertsioak amaitu arte zenbateraino iritsiko dela
aurreikusi da? Europako Inbertsioen Bankuak
Autovía del Camino S.A. enpresari emandako 175
milioi euroko maileguak Nafarroako Gobernuaren
inolako bermerik ba al du?

Iruñean, 2003ko urriaren 7an

Foru parlamentaria: Iosu Pardo Gurpegui

Galdera, goi kargu publikoak izandakoek administrazioarekin zerikusia
duten enpresetan lanpostuak betetzeari buruzkoa.

FORU PARLAMENTARI JUAN JOSÉ LIZARBE BAZTÁN JAUNAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Juan José Lizarbe Baztán jaunak goi kargu publi-
koak izandakoek administrazioarekin zerikusia
duten enpresetan lanpostuak betetzeari buruz
egindako galdera tramitera onartzea erabaki
zuen. Galdegileak eskatu du Osoko Bilkuran
ahozko erantzuna eman dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15an

Lehendakaria: Rafael Gurrea Induráin

F saila:
GALDERAK



GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Juan
José Lizarbe Baztán jaunak, Legebiltzarreko Erre-
gelamenduak 186., 187. eta 188. artikuluetan
xedatuaren babesean, ondoko galdera hau aur-
keztu du, Nafarroako Gobernuko lehendakariak
osoko bilkuran ahozko erantzuna eman diezaion.
Nuria Iturriagagoitia kontseilari ohiak eta Gobernu-
ko beste kargu publiko ohiren batek administrazio-
arekin lotura duten enpresetan lanpostua izateari
eta kargu publiko izatetik dituzten erantzukizunei
buruz lehendakariak duen iritziari eta gai hori
dela-eta proposatuko dituen neurriei buruzkoa da
galdera.

Galderaren azalpena:

Nafar gizarteak harriduraz jakin du Nafarroako
Gobernuko Industria kontseilari ohiak, Nuria Itu-
rriagagoitia andreak, EHN enpresa erdi-publikoa-
ren bioerregai-saileko zuzendari izateko eskain-
tzari baietza eman diola. Gogoan izan behar da
enpresa horretako administrazio-kontseiluko
burua dela, foru gobernuaren ordezkari gisa.

Albiste horrek ondoeza eragin du Nafarroako
iritzi publikoan, horrelakoak lege-urrapenaren
ertzeraino iristen direla uste baita, aipaturiko kar-
guan jarduteko balizko bateraezintasunengatik
eta, bestetik, gutxienez ere etika politiko oinarriz-
koenaren aurkako ekintza den aldetik. Ez baitirudi
egokia denik norbaitek bere buruari enplegu bat
ematea enpresa erdi-publiko batean, noiz eta,

kargu publiko bat izatearen ondorioz, administra-
zio-kontseiluan toki bat duenean.

Galdera hau egiten duenaren iritziz, kasu hau
ez da bakarra bateraezintasunei buruzko araudia
hauts dezakeena eta, gutxienez ere, gai hauetan
aplikatzen diren arau etikoekiko begirunerik eza
agertzen duena. Izan ere, azken hilabeteotan
jakin ahal izan dugunez, Etxebizitza zuzendari ohi
bat, Luis Zarraluqui jauna, administrazioan zeu-
kan kargutik enpresa pribatu batekora pasa da,
zerikusia daukana administrazioan ezagutu zituen
espedienteekin, hala nola Larcovi etxebizitza-sus-
tapenarekin.

Horrenbestez, behean sinatzen duenak Nafa-
rroako Gobernuko lehendakariari honakoa galde-
tzen dio, osoko bilkuran ahoz erantzun dezan:

• Zer iritzi dauka Gobernuko lehendakariak
Nuria Iturriagagoitia kontseilari ohiak eta Gobernu-
ko beste kargu publiko ohiren batek administrazio-
arekin eta kargu publiko izatearen ondoriozko
erantzukizunekin zerikusia daukaten lanpostuak
betetzeari buruz?

• Kargu publikoak dituzten pertsonek kargu
horiek uztean errespetatu behar dituzten zuzenbi-
de- eta etika-arloko bateraezintasunei buruzko
arauak errespetatu direla uste du?

• Gobernuko lehendakariak inolako neurririk
proposatzeko asmorik badauka, etorkizunean
kasu horiek ez errepikatzeko?

Iruñean, 2003ko urriaren 9an

Foru parlamentaria: Juan José Lizarbe Baztán

Galdera, etxebizitzen prezioen gorakadari buruzkoa.

FORU PARLAMENTARI JUAN JOSÉ LIZARBE BAZTÁN JAUNAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Juan José Lizarbe Baztán jaunak etxebizitzen sal-
neurrien gorakadari buruz egindako galdera trami-
tera onartzea erabaki zuen. Galdegileak eskatu
du Osoko Bilkuran ahozko erantzuna eman
dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15an

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Juan
José Lizarbe Baztán jaunak, Legebiltzarreko Erre-
gelamenduak 186., 187. eta 188. artikuluetan
xedatuaren babesean, ondoko galdera hau aur-
keztu du, Nafarroako Gobernuko lehendakariak
osoko bilkuran ahozko erantzuna eman diezaion.
Azken urteotan Nafarroan etxebizitzaren prezioak
izandako gorakadari eta, kasua bada, gorakada
horrengatik egon litezkeen erantzukizun politikoei
buruzkoa da galdera.



Galderaren azalpena:

Etxebizitzari dagokionez, Espainiako Konstitu-
zioak ezartzen du espainiar guztiek etxebizitza
duin eta egokia izateko eskubidea dutela, eta
botere publikoek beharrezkoak diren inguruaba-
rrak bultzatu eta bidezko arauak ezarriko dituzte-
la, eskubide hori eragingarria izan dadin; eta,
espekulazioa desagerrarazteko, interes orokorra-
ren arabera arautuko dutela lurraren erabilera.

Gaur egun, etxebizitza eskuratzeak ahalegin
ekonomiko oso neketsua egitera behartzen ditu
etxebizitza baten bila dabiltzanak, eta helburu ezi-
nezkoa bihurtzen da baldin eta ahalegin hori egi-
ten dutenak gaizki ordainduriko behin-behineko
lanpostu bat daukaten gazteak edo jende behar-
tsua badira. Egoera hori gaur egungo etxebizitza-
politikaren porrotaren erakusgarria da, ez baitira
aurreikuspenak bete; izan ere, etxebizitza duinak
guztion eskura egoteari buruz Konstituzioak agin-
dutakoa ez da lortu; alde handiz, gainera.

Porrot horren zenbatekoak oso argi daude
Nafarroan, zeren eta 1996tik gaur arte etxebizitza-

ren prezioaren gorakadak ia ehuneko ehuna jo
baitu. Horrek esan nahi du etxebizitza bat eroste-
ko zailtasunak oso handiak direla gure erkidego-
an.

Horrenbestez, behean sinatzen duenak Nafa-
rroako Gobernuari honakoa galdetzen dio, osoko
bilkuran ahoz erantzun dezan:

• Nafarroako Gobernuak zer neurri hartzeko
asmoa dauka, gure erkidegoko etxebizitzen pre-
zioak aurrerantzean ere modu beldurgarrian igo-
tzen segitzea eragozteko, eta herritar guztiei etxe-
bizitza eskuratzea erraztu ahal izateko, horrela gai
horri buruz Espainiako Konstituzioak dioena bete
dadin?

• Nafarroako Gobernuaren ustea al da, Espai-
niako Gobernuarena izan den bezalaxe, Gober-
nuak erantzukizun politikoa duela erkidego hone-
tan etxebizitzaren prezioak izan duen
gorakadarengatik?

Iruñean, 2003ko urriaren 9an

Foru parlamentaria: Juan José Lizarbe Baztán

Galdera, emakumeari laguntzeko Tuterako zentroaren funtzionamenduari
buruzkoa.

FORU PARLAMENTARI ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Ana Figueras Castellano andreak emakumeari
laguntzeko Tuterako zentroaren funtzionamen-
duari buruz egindako galdera tramitera onartzea
erabaki zuen. Galdegileak idatzizko erantzuna
eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Ana
Figueras Castellano andreak, Legebiltzarreko
Erregelamenduan ezarritakoaren babesean,
honako galdera hau egin dio Osasun Departa-
mentuari, idatziz erantzun diezaion:

Emakumeari Laguntzeko Tuterako Zentroan
lanean ziharduen medikuak istripu baten ondorioz
baja hartu zuenez geroztik, inor ez dute jarri haren
ordez kontsultaz arduratzeko.

Soilik abuztuan, salbuespen modura, eta zein
irizpideren ondorio ote zen ez dakigula, bost egu-
nez kontsulta izan da.

Parlamentari honen iritzi pertsonala da horrela-
ko jarduerak izaten direla Osasun Departamen-
tuak kalitatezko laguntza-zerbitzu publikoa eskain-
tzeari dagokionez axolagabekeriaz jokatzearen
ondorioa.

Hori dela-eta, parlamentari honek hauxe jakin
nahi du:

Zergatik ez du Osasun Departamentuak ordez-
korik jarri hain beharrezkoa den zerbitzu batean?

Noizko dauka, Osasun Departamentuak, arazo
hain garrantzitsu horri soluzioa emateko asmoa?

Iruñean, 2003ko irailaren 29an

Foru parlamentaria: Ana Figueras Castellano

Galdera, Atalaya zentroan kontratua izateko Tuterako akademia batean
egin beharreko ikastaro berezi bati buruzkoa.

FORU PARLAMENTARI ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Ana Figueras Castellano andreak Atalaya zentro-
an kontratua izateko Tuterako akademia batean
egin beharreko ikastaro berezi bati buruz eginda-
ko galdera tramitera onartzea erabaki zuen. Gal-
degileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Ana
Figueras Castellano andreak, Legebiltzarreko
Erregelamenduan ezarritakoaren babesean,
honako galdera hau egin dio Nafarroako Gober-
nuko Gizarte Ongizate Departamentuari, idatziz
erantzun diezaion:

Tuterako Atalaya zentroak, zeinak hitzarmena
baitauka Nafarroako Gobernuarekin, arau gisa

ezarria dauka, bertan internatuak dauden pertso-
nei laguntzeko langile espezializatuen edozein
kontratazio egiterakoan, langile haiei eskatzea,
kontratazioa egin aurretik, herriko akademia jakin
batean berariazko ikastaro bat egin dezaten.

Ikastaro hori egiteak ez du inola ere ziurtatzen
langilea kontratatuko denik.

Ikastaroaren balioa auzitan jarri gabe, nire
aburuz normalena litzateke gehienbat ezgaitasun
larriak dituzten pertsonekin lan berezia egitea
eginkizun gisa daukaten postuetarako izangaiek
bete behar dituzten eskakizunak zehaztea. 

Enpresaren ohitura horri buruz hauxe jakin
nahi dut:

– Atalaya enpresaren ohitura horren berri ba al
dauka Gizarte Ongizateko Departamentuak?

– Gizarte Ongizateko Departamentuak haren
berri baldin badauka, onartzen al du ohitura hori?

Aipaturiko ikastaroak 500 euro inguru kosta-
tzen du.

Iruñean, 2003ko urriaren 6an

Foru parlamentaria: Ana Figueras Castellano

Galdera, Castejóngo zentral hidroelektrikoaren ingurumen-eraginari
buruzkoa.

FORU PARLAMENTARI ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Ana Figueras Castellano andreak Castejóngo
zentral hidroelektrikoaren ingurumen-eraginari
buruz egindako galdera tramitera onartzea eraba-
ki zuen. Galdegileak idatzizko erantzuna eskatu
du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Ana
Figueras Castellano andreak, Legebiltzarreko
Erregelamenduan ezarritakoaren babesean,
honako galdera hau egin dio Nafarroako Gober-
nuko Industria Departamentuari, idatziz erantzun
diezaion:

Parlamentu-talde honek jakin ahal izan du
aurretiazko administrazio-baimena emateko eta
ingurumen-eraginari buruzko azterlana egiteko
eskaera bat dagoela, Castejóngo ziklo konbinatu-
ko zentral elektriko termikoaren bigarren modulua-
ri dagokionez.



Eraginari buruzko azterlana egitea eskatu
duen zentral hidroelektrikoak urtebete darama,
gutxi gorabehera, enpresa gisa jarduten.

Bai atmosferara bai Ebro ibaira eginiko isurke-
tek nolako ingurumen-eragina izan dute?

Jakinarazten zaizkigun neurketak enpresarekin
zerikusirik ez daukaten erakundeek eginak izatea
nahi genuke.

Iruñean, 2003ko urriaren 6an

Foru parlamentaria: Ana Figueras Castellano

Galdera, Jorge Oteiza Museoari buruzkoa.

EUSKO ALKARTASUNA PARLAMENTU-TALDEAK EGINA

Nafarroako Parlamentuko Mahaiak, 2003ko
urriaren 13an egindako bilkuran, Eusko Alkartasu-
na parlamentu-taldeak Jorge Oteiza Museoari
buruz egindako galdera tramitera onartzea eraba-
ki zuen. Galdegileak idatzizko erantzuna eskatu
du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeari atxiki-
tako foru parlamentari Begoña Errazti Esnal
andreak, talde horren eledun gisa, Legebiltzarreko
Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion:

Berriki inauguraturiko Jorge Oteiza Museoari
buruz parlamentari honek hauexek jakin nahi ditu:

– Zenbat bisita izan dituen Museoak, inaugura-
tu zenetik, eta bisita egin duten pertsonak nondik
zetozen.

– Instalazioen egoera:

• Kafetegirik ba ote dagoen.

• Kanpoaldeko urbanizazioaren egoera.

• Guztiz amaituriko obren egoera. Amaiturik ez
badaude, zehatz bedi zer dagoen amaitzeke.

– Museoan kontrataturiko langileen zerrenda,
eta kontrataturiko pertsonak, betetzen dituzten
eginkizunak eta haietako bakoitzaren lanbide-
kategoria zehaztea.

– Museoaren urteko aurrekontua, xehekatua.

Iruñean, 2003ko urriaren 6an

Eleduna: Begoña Errazti Esnal

Galdera, Martzillako gazteluaren zaharberritzeari buruzkoa.

FORU PARLAMENTARI FÉLIX TABERNA MONZÓN JAUNAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Félix Taberna Monzón jaunak Martzillako gazte-
luaren zaharberritzeari buruz egindako galdera
tramitera onartzea erabaki zuen. Galdegileak ida-
tzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Félix
Taberna jaunak, Legebiltzarreko Erregelamen-
duan ezarritakoaren babesean, honako galdera
hau egin du, idatziz erantzun diezaioten:

Nafarroako Gobernuak adierazi du kultura- eta
turismo-politikaren arloko bere helburuen artean
dagoela Martzillako gaztelua eraberritzea. Helburu
hori ez da gauza berri bat, Nafarroako Gobernuak

zortzi urte baino gehiago baitaramatza hori iragar-
tzen. Parlamentuak berak behin baino gehiagotan
adierazi izan du arlo honetan duen jarrera. Alabai-
na, orain arte hori ez da ezertan gauzatu.

Hori horrela, benetako albistea litzatekeena da
kontusail bat osatzea Sustapen Ministerioaren,
Martzillako Udalaren eta Nafarroako Gobernuaren
arteko hiru aldeko hitzarmena abiarazteko. Nabar-
mentzekoa da Sustapen Ministerioak inolako
oztoporik ez ipintzea proiektuaren % 60 finantza-
tzeko, eta Nafarroako Gobernuari, berriz, hainbes-
te kostatzea proiektuaren % 30erako ekarpena
egitea.

Hori dela-eta, hauxe jakin nahi dugu:

– Nafarroako Gobernuak ba al dauka asmorik
Martzillako gaztelua eraberritzeko proiektu/hitzar-
menari 2004ean aurrekontu bat atxikitzeko?

– Baiezkoan, aurrekontu-lerro hori zenbatekoa
izanen da, eta nolako izaera izanen du?

Iruñean, 2003ko urriaren 6an

Foru parlamentaria: Félix Taberna Monzón

Galdera, Nafarroako zuntz optikoko sareari buruzkoa.

FORU PARLAMENTARI IOSU PARDO GURPEGUI JAUNAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Iosu Pardo Gurpegui jaunak Nafarroako zuntz
optikoko sareari buruz egindako galdera tramitera
onartzea erabaki zuen. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Iosu Pardo jau-
nak, Legebiltzarreko Erregelamenduan xedatuta-

koaren babesean, honako galdera hau aurkeztu
du, Nafarroako zuntz optikoaren sareari buruzkoa,
Nafarroako Gobernuak idatziz erantzun diezaion:

Galderaren azalpena:

Zuntz optikoa da, gaur egun, datuak transmiti-
tzeko bitartekorik ahaltsuenetarikoa eta, ikuspegi
horretatik, erkidego baten garapenaren seinale
edo erakusgarria.

Etorkizunera begira eginiko apustu horretan,
Nafarroako Gobernuak Tenaria S.A. enpresari
eman zion zuntz optikoko kable-sarearen kontze-
sio esklusiboa.

Galdera hau egiten duen parlamentariak inte-
resa dauka Nafarroan zuntz optikoko kablearen
ezarpena zer-nolako bilakaera izaten ari den; hori
dela-eta, honako galdera hauek aurkeztu ditu:



• Kontzesio horretan zer epe, inbertsio eta
sare-hedadura ezarri dira?

• Tenaria S.A.ren egoera ekonomikoak berma
al dezake aipaturiko zerbitzurako kontzesio-hitzar-

menak beteko direla?

Iruñean, 2003ko urriaren 7an

Foru parlamentaria: Iosu Pardo Gurpegui

Galdera, emakumeari laguntzeko Tafallako zentroaren funtzionamenduari
buruzkoa.

FORU PARLAMENTARI ELENA TORRES MIRANDA ANDREAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Elena Torres Miranda andreak emakumeari lagun-
tzeko Tafallako zentroaren funtzionamenduari
buruz egindako galdera tramitera onartzea eraba-
ki zuen. Galdegileak idatzizko erantzuna eskatu
du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Elena Torres
Miranda andreak, Legebiltzarreko Erregelamen-
duan ezarritakoaren babesean, honako galdera
aurkeztu du, Osasun kontseilariak idatziz eran-
tzun diezaion:

Jendaurrean eman da Tafallako osoko bilkurak
onetsiriko mozioaren berri, non udalaren kezka
adierazten baita Emakumeei Laguntzeko Zentroa-

ren egoera dela-eta, langile egokirik ez izateagatik
zenbait programa bertan behera uzten ari baitira.

Egoera horrek talde sozialistaren kezka eragin
du, hain zuzen sexu-heziketaren arloko presta-
kuntza- eta prebentzio-programen galerak herrita-
rrengan eta, zehazkiago, gazteengan izan deza-
keen eragina dela-eta.

Horrenbestez, Osasun Departamentuak Tafa-
llako Emakumeei Laguntzeko Zentroan sortu den
egoeraren berri eman dezan nahi da.

Zer langile dira egokiak sexu-heziketako kon-
tsultako eginkizunak egiteko?

Programa horiek orain arte eskaintzen zituzten
langile horiek zer-nolako kontratua daukate?

Zergatik langile espezializatu horiek ez dute
aurrera segitzen eginkizun horiek betetzen?

Sexu-heziketako osasun-programak bertan
behera uzteko asmorik al dago? Baiezkoan, zein
eta zergatik?

Egoera honi aterabide bat emateko zer neurri
hartzeko asmoa dauka Osasun kontseilariak?

Iruñean, 2003ko urriaren 6an

Foru parlamentaria: Elena Torres Miranda

Galdera, Ambulancias Iruña S.A.L. osasun garraioko enpresaren kontra-
tua desegiteari buruzkoa.

FORU PARLAMENTARI ELENA TORRES MIRANDA ANDREAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Elena Torres Miranda andreak Ambulancias Iruña
S.A.L. osasun garraioko enpresaren kontratua
desegiteari buruz egindako galdera tramitera
onartzea erabaki zuen. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Elena Torres
Miranda andreak, Legebiltzarreko Erregelamen-
duan ezarritakoaren babesean, honako galdera
aurkeztu du, Osasun kontseilariak idatziz eran-
tzun diezaion:

Osasun kontseilariak, 2003ko irailaren 23an
Nafarroako Parlamentuaren Osasun Batzordean
osasun-garraioaz jarduteko eginiko agerraldian,
ez zien erantzun eledun sozialistak, Torres andre-
ak, eginiko galderei; hori dela-eta, beharturik nago
galdera horiek berriro ere egitera, idatziz.

Osasunbideko zuzendari kudeatzailearen
1457/2003 Ebazpenaren bitartez, amaiarazi egin
zen Ambulancias Iruña S.A.L. enpresarekin osa-
sun-garraiorako sinaturiko kontratua, eta zerbitzu
hori Baztán-Bidasoa S.L. enpresari esleitu
zitzaion.

Enpresa kontzesio-hartzaileak subrogatu egin
zituen Ambulancias Iruñako 85 langileetatik 58.
Beraz, 27 langile subrogaziorik gabe gelditu ziren.
Hau da, plantilla murriztu egin da, 27 langile
gutxiago baititu zerbitzu bera emateko (lehen 85
langilerekin egiten zen eta, orain, 58rekin).

Horiek horrela, hona galderak:

1. Kontratuaren xedea zein den alde batera
utziz, jakin nahi da ea betebeharrik badagoen ala
ez. Baldin eta beste baimenik ematen ez bada,
enpresa adjudikazio-hartzailea, kasu honetan
ambulancias Baztan-Bidasoa, behartua al dago
zerbitzua ematen zuen aurreko enpresaren langile
guztiak, hain zuzen 85, subrogatzera?

2. Osasun Departamentuak onetsi ala baimen-
tzen al du osasun-garraioaren enpresa kontzesio-
hartzaileak 27 langileko plantilla-murrizketa izanik
zerbitzua ematea? Baiezkoan, zergatik?

3. Osasun Departamentuaren iritziz, osasun-
garraioko zerbitzu berbera ematerik ba al dago,
kalitate eta profesionaltasun berarekin, legeak
ezartzen dituen betekizun guztiak betez, ardura-
peko eskualdeko herritar guztienganaino eta
beharra duten ospitale guztietaraino iritsiz, behar
den garaian eta moduan, baldin eta horretarako
baliabideak 27 langile gutxiagokoak badira, hau
da, zerbitzua 58 langileren bidez eta ez aurretik
ziharduten 85 langileen bidez emanez?

Iruñean, 2003ko urriaren 6an

Foru parlamentaria: Elena Torres Miranda

Galdera, osasun garraioaren liburu zuriari buruzkoa.

FORU PARLAMENTARI ELENA TORRES MIRANDA ANDREAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Elena Torres Miranda andreak osasun garraioa-
ren liburu zuriari buruz egindako galdera tramitera
onartzea erabaki zuen. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Elena Torres
Miranda andreak, Legebiltzarreko Erregelamen-
duan ezarritakoaren babesean, honako galdera
aurkeztu du, Osasun kontseilariak idatziz eran-
tzun diezaion:

Aurreko Osasun kontseilariak, Cervera jaunak,
Nafarroako Parlamentuko Osasun Batzordean
osasun-garraioari buruz jarduteko 2003ko urtarri-
laren 21ean eginiko agerraldian, Osasun Departa-

mentuko zuzendari nagusiak emandako abendua-
ren 11ko 1882/2002 Ebazpena aipatu zuen, liburu
zuria prestatzeari buruzkoa. Ebazpen horrek, kon-
tseilariaren hitzetan –hala agertzen da bilkura
egunkarian–, liburu zuria prestatzeko lanak
2003ko martxoan amaituko zirela ezartzen du.

Horrenbestez, hauxe jakin nahi dugu:

– Lehen aipaturiko ebazpenaren argitalpen-
eguna eta ebazpen horren edukia.

– Osasun-garraioaren liburu zuria prestatzeko
lanak amaituta al daude, ebazpenari jarraikiz?

Baiezkoan, zer proposamen eta ondorio adie-
razten dira osasun-garraioa dela-eta dauden ara-
zoei irtenbidea emateko?

Noiz, zein epetan eta zein baldintzatan gauza-
tuko dira haiek?

Ezezkoan, zergatik ez da prestatu liburu zuria?
Zein dira arrazoiak? Horri buruz zer egiteko
asmoa dago?

Iruñean, 2003ko urriaren 6an

Foru parlamentaria: Elena Torres Miranda

Galdera, Iruñerriko osasun garraioa adjudikatzeko lehiaketari buruzkoa.

FORU PARLAMENTARI ELENA TORRES MIRANDA ANDREAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Elena Torres Miranda andreak Iruñerriko osasun
garraioa adjudikatzeko lehiaketari buruz egindako
galdera tramitera onartzea erabaki zuen. Galdegi-
leak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra Parla-
mentuko Taldeko foru parlamentari Elena Torres
Miranda andreak, Legebiltzarreko Erregelamen-

duan ezarritakoaren babesean, honako galdera
aurkeztu du, Osasun kontseilariak idatziz eran-
tzun diezaion:

Osasun kontseilariak, 2003ko irailaren 23an
Nafarroako Parlamentuaren Osasun Batzordean
eginiko agerraldian, osasun-garraioa zela eta ez
zien erantzun eledun sozialistak, Torres andreak,
eginiko galderei; hori dela-eta, beharturik nago
galdera horiek berriro ere egitera, idatziz.

Osasunbideko zuzendari kudeatzailearen
1457/2003 ebazpenaren bitartez, amaiarazi egin
zen Ambulancias Iruña S.A.L. enpresarekin osa-
sun-garraiorako sinaturiko kontratua, eta zerbitzu
hori Baztán-Bidasoa S.L. enpresari esleitu
zitzaion.

Enpresa kontzesio-hartzaileak subrogatu egin
zituen Ambulancias Iruñako 85 langileetatik 58.



Beraz, 27 langile subrogaziorik gabe gelditu ziren.
Hau da, plantilla murriztu egin da, 27 langile
gutxiago baititu zerbitzu bera emateko (lehen 85
langilerekin egiten zen eta, orain, 58rekin).

Hauxe jakin nahi da:

1. Iruñerriko osasun-garraioa esleitzeko lehia-
ketarako baldintzen eta klausula tekniko eta admi-
nistratiboen orria.

2. Enpresak nahitaez aurkeztu beharreko
dokumentazioa, zerbitzuaren esleipenean parte
hartu ahal izateko. 

3. Zerbitzuaren esleipena hartutako enpresak
nahitaez aurkeztu beharreko dokumentazioa.

Iruñean, 2003ko urriaren 6an

Foru parlamentaria: Elena Torres Mirand

Galdera, Sinboloei buruzko Foru Legearen betetzeari buruzkoa.

FORU PARLAMENTARI MIGUEL JOSÉ IZU BELLOSO JAUNAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Miguel José Izu Belloso jaunak Sinboloei buruzko
Foru Legearen betetzeari buruz egindako galdera
tramitera onartzea erabaki zuen. Galdegileak ida-
tzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari
Miguel José Izu Belloso jaunak, Legebiltzarreko
Erregelamenduan ezarritakoaren babesean,
honako galdera hau egin du, idatziz erantzun die-
zaioten:

Nafarroako Parlamentuak Nafarroako Sinbolo-
ei buruzko apirilaren 4ko 24/2003 Foru Legea
onetsi zuen bere garaian, Nafarroako Aldizkari
Ofizialean apirilaren 11n argitaratua, eta bihara-
munean indarra hartu zuena.

Foru lege horretako 6.3 artikuluak ezartzen
duenez, “Foru Komunitateko herritar guztien esku-
bide zibikoa da Nafarroako bandera eraikin haue-
tako aurrealdean jarrita egotea: foru erakundeeta-
ko egoitza administratiboak eta zerbitzuak,
Nafarroako zuzenbide publikoko erakundeak, toki
administrazioa osatzen duten entitateak, eta politi-
koki eta administratiboki herritarren ordezkaritza
dutenak. Botere publikoek eta epaitegiek legeetan
diren bitartekoak erabiliz babestuko dute eskubide
hau”.

Foru lege hori aldarrikatu zenetik jadanik sei
hilabete igaro ondoren, begi-bistakoa da foru erki-
degoko administrazioak ez duela bete, aipaturiko
artikuluei dagokienez. Nahiz eta bandera jarrita
dagoen Gobernuaren egoitza ofizialean, Nafarroa-
ko Jauregian, ezin da gauza bera esan egoitza
administratibo eta zerbitzuetarako haren gainera-
ko eraikinei buruz. Iruñeko kaleetan zehar ibili
besterik ez dago honako departamentuen egoitza
diren eraikinek (besteak beste, eta zerrenda agor-
tzeko asmorik gabe) kanpoaldean banderarik ez
daukatela ikusteko: Toki Administraziokoa (Tomás
Caballero parkea, 1), Ingurumen, Lurraldearen
Antolamendu eta Etxebizitzakoa (Alondegi kalea,
1, eta Armada etorbidea, 2), Ekonomia eta Oga-
sunekoa (Karlos III. Noblearen etorbidea, 4), Kul-
tura eta Turismokoa (Navarrería kalea, 39), eta
Nekazaritza, Abeltzaintza eta Elikadurakoa (Tute-
ra kalea, 20). Gauza bera esan daiteke beste zer-
bitzu eta erakunde batzuen egoitzari buruz, hala
nola Nafarroako Kontseiluarena (Arrieta kalea, 8),
Administrazio Auzitegia (Iturrama kalea, 10), Osa-
sunbidea (Bakearen plaza, z/g), eta abar.

Egoera hau harrigarria da, batez ere kontuan
hartzen badugu foru lege hori onetsi zela, gehien-
bat, gaur egun Nafarroako Gobernuari eusten dio-
ten bi talde politikoen babesa zela medio, eta
proiektuaren asmoen artean zegoela “herritarrei
eta erakunde publikoei behar diren legezko bitar-
tekoak ematea Nafarroako toki entitate batzuek
agertzen duten okerreko irudia ezabatzeko; izan
ere, haien fatxadetan, osoko bilkuren aretoetan,
Nafarroako Foru Komunitatearenaz bestelako
banderak ipintzen dituzte; zehazkiago, Euskal
Autonomia Erkidegoarena”; “onartezina da halako
begirunerik eza izatea Komunitate honetako
gehiengoaren, bertako biztanleen, borondateare-
kiko, Komunitate honetako gizarte- eta erakunde-



errealitatearekiko begirunerik eza; eta, batez ere,
begirunerik gabeko jarrera hori erakunde publiko-
ena izatea; kasu honetan, udal batzuena. Egoera
hau bidegabekeria baten adibide argia da, eta
zuzenbidearen ikuspegitik horren aurka borrokatu
beharra dago” (Catalán Higueras jauna, UPNren
eleduna, 2003ko martxoaren 26ko95. Nafarroako
Parlamentuko Bilkura Egunkariaren 18. orrialdean
jasoa). Ez dirudi jokabide eredugarria denik toki
erakunde jakin batzuek zuzenbidea urratzen dute-
la salatzen dutenek ere arlo horretan bertan
zuzenbidea urratzea.

Horrenbestez, bidezkoa da Nafarroako Gober-
nuak honako galdera hauei erantzun diezaien:

Zer arrazoi dela-eta Foru Komunitateko admi-
nistrazioaren egoitza eta zerbitzuen eraikin gehie-
nek ez daukate jarria, kanpoaldean, Nafarroako
bandera eta, beraz, urratzen dituzte, batetik,
Nafarroako Sinboloei buruzko Foru Legean xeda-
turikoa eta, bestetik, nafar herritar guztien eskubi-
de zibikoak?

Zer neurri hartu ditu edo hartuko ditu Nafarroa-
ko Gobernuak, foru lege horretan xedaturikoa
betetzeko?

Iruñean, 2003ko urriaren 8an

Foru parlamentaria: Miguel José Izu Belloso

Galdera, Osasunbidea-Nafarroako Osasun Zerbitzuan kontratutako langi-
leei buruzkoa.

FORU PARLAMENTARI ELENA TORRES MIRANDA ANDREAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Elena Torres Miranda andreak Osasunbidea-
Nafarroako Osasun Zerbitzuan kontratutako langi-
leei buruz egindako galdera tramitera onartzea
erabaki zuen. Galdegileak idatzizko erantzuna
eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Elena Torres

Miranda andreak, Legebiltzarreko Erregelamen-
duan ezarritakoaren babesean, honako galdera
aurkeztu du, Osasun kontseilariak idatziz eran-
tzun diezaion:

– Osasunbideko osasun-arloko A, B, C, D eta
E mailetako langileen kopurua, bai kontratatuena
bai finkoena ere.

– Osasunbideko osasunaz bestelako arloko
lehen aipaturiko mailetako langileen kopurua, bai
aldi batekoena bai finkoena ere.

– Osasunbideko osasun-arloko eta osasunaz
bestelako arloko A, B, C, D eta E mailetako langi-
leen oinarrizko soldata eta osagarri berariazkoa,
estamentuen arabera.

Iruñean, 2003ko urriaren 7an

Foru parlamentaria: Elena Torres Miranda

Galdera, Nasursa eta Natural Climate System enpresa publiko edo partai-
detza publikokoei buruzkoa.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Maiorga Ramirez Erro jaunak Nasursa eta Natural
Climate System enpresa publiko edo partaidetza
publikokoei buruz egindako galdera tramitera
onartzea erabaki zuen. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-
biltzarreko Erregelamenduaren babesean, honako
galdera hau egin dio Nafarroako Gobernuko Ingu-
rumen, Lurraldearen Antolamendu eta Etxebizitza
Departamentuari, idatziz erantzun diezaion:

Comptos Ganberako lehendakari Muñoz
Garde jaunak Parlamentuan berriki eginiko age-
rraldi batean egin zituen adierazpenak direla-eta,
enpresa publikoei edo partaidetza publikoa dau-
katenei esparru juridiko berri bat eman beharraren
gainean, foru parlamentari honek ondokoa jakin
nahi du Nasursa eta Natural Climate System
enpresei buruz:

– Zer-nolakoa da partaidetza publikoa haie-
tan?

– Noren partaidetza daukate?

– Zer sozietate-kapital daukate?

– Zer aurrekontu daukate?

– Zer eginkizun daukate?

– Zer ekintza egin dituzte, egiten ari dira edo
egiteko asmoa daukate?

Iruñean, 2003ko urriaren 7an

Foru parlamentaria: Maiorga Ramirez Erro

Galdera, Nafarroako Unibertsitate Publikoak euskarazko ikasgaietan
matrikulatzeko ematen duen informazioari buruzkoa.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2003ko
urriaren 13an egindako bilkuran, foru parlamentari
Maiorga Ramirez Erro jaunak Nafarroako Uniber-
tsitate Publikoak euskarazko ikasgaietan matriku-
latzeko ematen duen informazioari buruz eginda-
ko galdera tramitera onartzea erabaki zuen.
Galdegileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agintzen
da.

Iruñean, 2003ko urriaren 15ean

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-
biltzarreko Erregelamenduaren babesean, honako

galdera hau egin dio Nafarroako Gobernuko Hez-
kuntza Departamentuari, idatziz erantzun die-
zaion:

NUPeko ikasle ugarik, unibertsitate-matrikula
egitean, ez dute informaziorik izaten euskaraz
ikas ditzaketen irakasgaien kopuruari buruz. Uni-
bertsitateak informazio hori ematen ez dienez,
ikasketak gaztelaniaz egiteko matrikula egiten
dute. Geroago, euskaraz irakasgai batzuk egiteko
aukera badaukatela jakin ondoren, honako para-
doxa honekin topo egiten dute: datuak zuzendu
edo aldatzeko ezarririk dagoen epean ezinezkoa
zaiela aldaketa egitea, matrikula gaztelaniarako
egina baitaukate, administrazio-langileek jakina-
razten dietenez.

Bazterkeriazko egoera bidegabe hori ikusirik,
parlamentari honek ondokoa jakin nahi du:



– Ea zuzentzen natzaion departamentuak ba
ote duen egoera honen berri. Baiezkoan, egoera
honi irtenbidea emateko zer urrats emateko
asmoa dauka?

– Euskarazko irakasgaien eskaintzari buruzko
informazio-defizita kontuan harturik, departamen-

tuak asmorik al dauka irakasgai batzuk euskaraz
egiteko aukerari buruzko informazio-kanpainarik
egiteko?

Iruñean, 2003ko urriaren 7an

Foru parlamentaria: Maiorga Ramirez Erro

G saila:
TXOSTENAK, DEIALDIAK ETA PARLAMENTUKO INFORMAZIOA

Nafarroako Ikus-entzunezkoen Kontseiluko kide bat, Nafarroako Parla-
mentuaren ordezkari dena, izendatzea.

OSOKO BILKURAK PROPOSATURIKO HAUTAGAIA BAZTERTU DU

Nafarroako Parlamentuko Osoko Bilkurak,
2003ko urriaren 9an egindako bileran, hurrengo
erabakia hartu zuen, besteak beste:

Socialistas del Parlamento de Navarra parla-
mentu-taldeak Nafarroako Ikus-entzunezkoen
Kontseiluko kide izateko, Nafarroako Parlamen-
tuaren ordezkari gisa, Teodoro Hernández de Fru-
tos jaunaren hautagaitza aurkeztu zuen. Osoko

Bilkurak Teodoro Hernández de Frutos jaunaren
hautagaitza baztertzea erabaki du.

Biltzarreko 112.1 artikuluak xedatutakoa betez,
erabaki hau argitara dadin agintzen da.

Iruñean, 2003ko urriaren 10ean

Lehendakaria: Rafael Gurrea Induráin

